
АРМЕЙСКІ ВАЛЬС

Хто прыслаў на Радзіму вясну?

Не схавацца нi дзе ад яе – 

У адпачынку нi дасць мне заснуць,

Я на варце – смяецца,пяе.

Сонца лашчыць i грэе цяплом,

Як пяшчотныя рукi твае.

Чую крокi у шуме вятроў –

Вось здаецца абдымеш мяне.

Прыпеў: Цi я коратка сплю, цi не сплю –

Усе думкi мае – пра цябе.

Здасца песню спяваеш сваю,

З салаўём на духмянай вярбе.

I падасца, што вочы глядзяць

На бярозцы у лiстках маладых,

Быццам хочаш мне штосцi сказаць,

Папярэдзiць ад нейкай бяды.

Ручаёк недалёка журчыць.

Мне здаецца гаворыш ты мне,

Што не спiцца табе у начы,

Што кахаеш,чакаеш мяне.

Прыпеў: Цi я коратка сплю, цi не сплю –

Усе думкi мае – пра цябе.

Здасца песню спяваеш сваю,

З салаўём на духмянай вярбе.

Адступiцца вясну я прашу,

Не трывожыць iстоту маю.

Я армейскую службу нясу,

Я на варце Радзiмы стаю.

Прыпеў: Цi я коратка сплю, цi не сплю –

Усе думкi мае – пра цябе.

Здасца песню спяваеш сваю,

З салаўём на духмянай вярбе.

